Ա մ փ ո փ  տ ե ղ ե կ ա ն ք
«Հայկական ատոմային էլեկտրակայան» փակ բաժնետիրական ընկերությունում ճառագայթային կամ միջուկային վթարի սպառնալիքի կամ վթարի դեպքում նախահարձակ պաշտպանական միջոցառումների իրականացման գոտու բնակչության ազդարարման համակարգի գործունեության ապահովման մասին» ՀՀ կառավարության որոշման նախագիծի
	N
	Նախարարություն
	Առաջարկություններ

դիտողություններ
	Ընդունվել/չի ընդունվել

	1


	ՀՀ էկոնոմիկայի
Նախարարություն
	Առաջարկություններ և դիտողություններ չունեն
	

	2
	ՀՀ Տարածքային կառավարման եվ արտակարգ իրավիճակների 

Նախարար


	1..Որոշման նախագծի հավելվածի 5-րդ կետի «Միջոցառման իրականացնողները» սյունակում ավելացնել «ՀՀ էներգետիկայի և բնական պաշարների նախարարություն» բառերը, քանի որ համաձայն ՀՀ վարչապետի 30.10.2014թ. N1059-Ա որոշմամբ հաստատված հավելվածի 

4-րդ կետի միջոցառման պատասխանատու կատարող է հանդիսանում  տվյալ նախարարությունը.

2..Որոշման նախագծի հավելվածի 6-րդ կետի «Միջոցառման իրականացնողները» սյունակում որպես համակատարող ավելացնել «ՀՀ տարածքային կառավարման և արտակարգ իրավիճակների նախարարություն» բառերը, քանի որ նպատակահարմար է ազդարարման համակարգի փորձարկման ժամանակացույցի մշակմանը մասնակցեն ՀՀ տարածքային կառավարման և արտակարգ իրավիճակների նախարարության մասնագետները:
Միաժամանակ հայտնում եմ, որ ՀՀ կառավարությունը 24.07.2014 թվականի թիվ 31 արձանագրային որոշմամբ հավանություն է տրվել ՀՀ ՏԿ և ԱԻ նախարարության կողմից մշակված համապատասխան հայեցակարգին: Նախագծի մշակման ժամանակ անհրաժեշտ է  հաշվի առնել հայեցակարգով ազդարարման համակարգին ներկայացվող պահանջները և նախատեսել կառուցվող համակարգի հետագա համակցումը ՀՀ ավտոմատացված կենտրոնացված ազդարարման հանրապետական համակարգին:


	Ընդունվել է

Ընդունվել է

	3
	ՀՀ Տրանսպորտի և կապի նախարարություն
	Առաջարկություններ և դիտողություններ չունեն
	

	4
	ՀՀ ԿԱ միջուկային անվտանգության կարգավորման պետական կոմիտե
	Առաջարկություններ և դիտողություններ չունեն
	

	5
	ՀՀ ֆինանսների նախարարություն
	1.Նախագիծն անհրաժեշտ է համապատասխանեցնել ՀՀ կառավարության 2012 թվա​կա​նի ապրիլի 5-ի` «Իրավական ակտերի նախագծերի մշակման մեթոդական ցուցումներին հա​վա​​նություն տալու և Հայաստանի Հանրապետության կառավարության 2010 թվականի հոկ​տեմ​բերի 28-ի N 42 արձանագրային որոշումն ուժը կորցրած ճանաչելու մասին» N 13 արձա​​նագրային որոշման 1-ին կետով հաստատված հավելվածի 249-րդ կետի պահանջներին: Մաս​նա​​վո​րապես, Նախագծում անհրաժեշտ է ներառել ակտի բնույթը:
2. «Իրավական ակտերի մասին» ՀՀ օրենքի 43-րդ հոդվածի 4-րդ մասի համաձայն` եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը: Հետևաբար, Նախագծի նախաբանում անհրաժեշտ է նշել իրա​վական ակտերի կրճատ անվանումները:

3.Նախագծի 2-րդ կետում նշված «հրապարակման հաջորդ օրվանից» բառերն առա​ջար​կում ենք փոխարինել «պաշտոնական հրապարակման հաջորդող օրը» բառերով:

4.Նախագծի ներկայացումը պայմանավորված է ՀՀ վարչապետի 2014 թվականի հոկտեմբերի 30-ի N 1059-Ա որոշմամբ սահմանված հավելվածի 4-րդ կետի պա​հան​ջով: Այդ կապակցությամբ հայտնում ենք, որ նշված կետով նախատեսվում է ոչ միայն Նախագծի մշակում, այլև` ֆինանսական միջոցների ձեռքբերման վերաբերյալ առաջար​կու​թյան ներկայացում, մինչդեռ Նախա​գծով բացա​կայում է դրանում նշված ազդարարման համա​կարգի գործունեու​թյան ապահովմանն ուղղված միջոցառումների իրականացման  նպատակով անհրաժեշտ ֆինանսա​կան միջոցների ֆինան​սավորման աղբյուրների վերաբերյալ տեղե​կատվու​թյունը: 

Նախագծի ընդունումը են​թադ​րում է լրացուցիչ ֆինան​սական մի​​ջոց​ների հատկաց​ման անհրա​ժեշ​տու​թյուն, և եթե Նախագծով նախատեսված նպա​տակների համար անհրաժեշտ միջոցառումների ֆինանսավորումը նախատեսվում է ապա​հովել ՀՀ պետական բյուջեի միջոցների հաշվին, ապա այդ նպատակով համա​պատաս​խան ֆի​նան​սա​կան միջոցներ նա​խա​տես​ված չեն ՀՀ կառավարության 2014 թվականի հուլիսի 3-ի` «Հայաստանի Հան​րա​պե​տու​թյան 2015-2017 թվա​կանների պե​տա​​կան միջնաժամկետ ծախ​սերի ծրա​գիրը հաստատելու մասին» N 700-Ն որոշմամբ և «Հայաստանի Հան​րա​պե​տու​թյան 2015 թվա​կանի պե​տա​​կան բյուջեի մասին» ՀՀ օրեն​քով: 
	Ընդունվել է 

Ընդունվել է

Ընդունվել է

Ընդունվել է

Որոշման նախագծում նշված 1-ին և 2-րդ կետերն իրականացվելու են «ՀԱԷԿ» ՓԲԸ-ի միջոցներով, որից հետո կհստակեցվեն ներդրվող սարքավորումների  տեխնիկական բնութագրերը և արժեքը: Սարքավո-րումների ձեռք բերման նպատակով ֆինանսական միջոցների ներգրավման առաջարկը հնարավոր է ներկայացնել ազդարարման համակարգի նախագիծն ունենալուց հետո:

	6.
	ՀՀ արդարադա-տության նախարարություն
	6. Օրենսդրական տեխնիկայի կանոնները մասամբ  պահպանված չեն՝ 
1) հիմք ընդունելով «Իրավական ակտերի մասին» Հայաստանի Հանրապետության օրենքի 37-րդ հոդվածի 2-րդ մասի և 43-րդ հոդվածի 4-րդ մասի դրույթների պահանջները` նախագծի նախաբանում անհրաժեշտ է հղում կատարել համապատասխան իրավական ակտերի մասերին` համաձայն կամ ի կատարումն որոնց ընդունվում է ներկայացված որոշման նախագիծը:

2) հիմք ընդունելով  «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի դրույթների պահանջները` նախագծի վերնագիրն անհրաժեշտ է համապատասխանեցնել նախագծի բովանդակությանը և նախագծի 1-ին կետով հաստատվող հավելվածի վերնագրին,

3) նախագծի նախաբանից անհրաժեշտ է հանել ՀՀ վարչապետի 2014 թվականի հոկտեմբերի 30-ի թիվ 1059-Ա որոշմանը կատարված հղումը` հիմք ընդունելով «Իրավական ակտերի մասին» Հայաստանի Հանրապետության օրենքի 43-րդ հոդվածի 4-րդ մասի պահանջները:
	Ընդունվել է

Ընդունվել է

Ընդունվել է




